
E K S T R A K T

Nga procesverbali i mbledhjes së  12-të e Kuvendit tё Komunёs sё Lipjanit  mbajtur me 15. 02. 2011 në sallën e Kuvendit me fillim në ora 10,oo


Në mbledhje prezantuan: 
1. Lulzim Rrustemi,      Kryesues 

2. Fitim Selimi,             anëtar 

3. Heset Sahiti,            anëtar 

4. Enver Kozhani,        anëtar 

5. Hajrije Salihu,          anëtar

6. Bahtir Bahtiri,           anëtar 

7. Idriz Krasniqi,           anëtar 

8. Makfire Ilazi,             anëtar 

9. Ilir Tasholli,               anëtar 

10. Blerim Limani,           anëtar 

11. Ajshe Olluri,              anëtar 

12. Sebahate Qeriqi,       anëtar 

13. Sefer Tasholli,           anëtar 

14. Muhamet Shabani,    anëtar 

15. Naser Sopjani,           anëtar 

16. Ragip Mehmeti,         anëtar 

17. Mevlide Dulahu,         anëtar 

18. Ramadan Grajqevci,  anëtar 

19. Faik Lekaj,                  anëtar 

20. Burbuqe Fazliu,          anëtar 

21. Vlora Limani,              anëtar

22. Alban Asllani,             anëtar 

23. Blerim Gashi,              anëtar

24. Albulena Gashi,          anëtar

25. Lumturije Bytyqi,         anëtar

26. Feti Krasniqi,               anëtar 

27. Mevlide Shamolli,        anëtar 

28. Sylejmon Reçica,        anëtar 

29. Jalldyze Gashi,            anëtar 

30. Rizah Qeriqi,               anëtar 

31. Zyfer Aliu,                    anëtar 
Të tjerë prezent:

1. Banush Bytyçi, Nënkryetar i Komunës
2. Edmond Rexhepi, Drejtor 

3. Avni Limani, Drejtor 

4. Haqif Drenica, Drejtor 

5. Hasan Luma, shef i sektorit per informim 
6. Sylejman Daka,menaxhues i projektit  “A Desing” 

7. Sanije Haziri  OSBE-së
8. Bekim Krasniqi, OJQ-së, YAHR 

9. Vlora Maqedonci, zyra ligjore 

10. Mjetet e informimit (4) 

11. Haki Avdiu, operator I zërimit 

12. Naser Bytyqi, përkthyes shqip-serbisht 

Procesverbalin nga kjo mbledhje e mbajti Sami Murati. 

Kryesuesi i Kuvendit z. Lulzim Rrustemi, pas konstatimit se në mbledhje prezentojnë të gjithë anëtarët e Kuvendit hapi mbledhjen e 12-të  të radhës duke përshëndetur të pranishmit. Pastaj lexoi rendin e ditës së propozuar dhe pyeti anëtarët se a ka dikush vërejtje apo plotësime. 

Muhamet Shabani, kërkoi shqarim për punëtorët e rojes në komunë si dhe punëtorët e higjenës me që kjo punë i është dhënë një kompanie a punëtorët e lartëpërmendur i kanë kontratat deri në fund të vitit qka do të thotë se tani paguhen edhe ish punëtorët edhe punëtorët e kompanis që ka fituar tenderin. 

Blerim Gashi, kërkoi që në rend ditës të hynë qështja e zgjidhjes të problemit të ujësjellësit në Magurë me që si që e dini edhe ju atje ka pasur dhe protesta qytetare për këtë qështje. 

Ragip Mehmeti, edhe unë e përkrahu propozimin e Blerimit për shqyrtimin e problemit të qështjes së zgjidhjes së ujit në Magurë e gjithashtu kërkoi informacione për regjistrimin e popullësisë. 

Naser Sopjani, kërkoi që Kuvendi të informohet se kush është duke ndërtuar te tregu i gjelbërt në prone shoqërore.

Idriz Krasniqi, tha se po e ngriti shqetësimin tim lidhur me shujten për punëtorët e arsimit me që në vitin e kaluar shërbyesit civil kanë marr mjetet për shujtë. 
Lulzim Rrustemi, Kryesues, tha se qështja e ujit për Magurë për momentin është zgjidh dhe Kryetari i komunës ka marrë të gjitha masat dhe në të ardhmen do të informohemi për këtë qështje. 

Komisionet për regjistrimin e popullësisë janë formua nga niveli qendror dhe janë duke punuar. Sa i përket rojes dhe pastruesve në të gjitha komunat u janë dhënë qysh më heret kompanive private me që kjo kategori e punëtorëve nuk llogariten më shërbyes civil, andaj kjo ka qenë zgjidhja e vetëme e mundëshme. 
Pastaj rendin e ditës e vuri në voti dhe pas votimit konstatoi se Kuvendi për punën e kësaj mbledhje me shumicën e votave aprovoi këtë:
REND DITE

1. Aprovimi i ekstraktit nga mbledhja e 11-të të KK-së 
2. Shqyrtimi i Projektit për rregullimin e shtratit të lumit ,,Sitnica,, .

3.  Shqyrtimi i propozimit të Vendimit për ndryshimin dhe plotësimin e  

     Rregullores për transportin e udhëtarëve me automjetin Taxi. 

4.  Shqyrtimi i propozimit të Aktvendimit për ndryshimin dhe plotësimin e 

     Aktvendimit 1Nr. 112-183 të datës 12. 02. 2009. për formimin e panelit  

     përzgjedhës për intervistimin e kandidatëve për formimin e Komitetit 

     konsulltativ të Shërbimeve  Publike 

5. Shqyrtimi i Peticioneve të Qytetarëve të fshatrave Gadime dhe Kraishtë.

6..Shqyrtimi i Raporteve të Komiteteve të Kuvendit të Komunës si vijon:

a) Komitetit për Politikë dhe Financa, b) Komitetit për Komunitete, c) Komitetit për Arsim,
ç) Komitetit për Shëndetësi, dhe Mirëqenie Sociale dhe Kategorit e dalura nga lufta e UÇK-së d) Komitetit për Planifikim dhe Urbanizëm, dh) Komitetit për Bujqësi pylltari dhe Zhvillim. Rural dhe e) Komitetit për Qështje Qytetare. 


Pastaj u kalua në punë sipas pikes së pare.

I

Aprovimi i ekstraktit nga mbledhja e 11-të të KK-së
Lidhur me këtë pike Kryesuesi pyeti anëtarët se a ka dikush vërejtje apo plotësime në ekstraktin të cilin e keni marr? 

Me që askush nuk u lajmërua për fjalë përkatësisht nuk pati vërejtje Kryesuesi të njejtin e vuri në votim dhe pas votimi konstatoi se Kuvendi unanimisht 

Aprovoi
Ekstraktit nga mbledhja e 11-të të KK-së pa vërejtje 

Shtesë: Ekstrakti. 
II
Shqyrtimi i Projektit për rregullimin e shtratit të lumit ,,Sitnica,, 

Lidhur me këtë pike Kryesuesi i Kuvendit z. Lulzim Rrustemi njoftoi anëtarët se komuna në bashkëpunim me USAID-in e ka financuar hartimin e projektit për rregullimin e shtratit të Lumit “Sitnica” i cili projekt është hartuar nga Ndërmarrja për projektim “A Desing” nga Prishtina dhe se për këtë projekt komuna ka dhën 30 mijë ero, ndërsa USAID-i 15 mijë dollarë. Në vazhdim i dha fjalën profesorit Sylejman Daka, përfaqësue i kompanisë dhe menaxhues i këtij projekti i cili në vazhdim permes kinoprojektorit i njoftoi të pranishmit me të dhënat nga projekti.
Lulzim Rrustemi, Kryesues i Kuvendit tha se dëgjuat arsyetimin e këtij projekti të cilin e dha profesori Sylejman Daka, andaj hapi shqyrtimin. 
Blerim Gashi, kërkoi që së pari anëtarët e Kuvendit të njoftohën me qëndrimin e Komitetit për Planifikim dhe Urbanizëm lidhur me këtë projekt e pastaj të diskutohet për të njejtin.
Ilir Tasholli, Kryesues i Komitetit për Planifikim dhe Urbanizëm tha se ky Komitet e ka shqyrtuar këtë propozim projekt të cilin e kemi përkrahë dhe njëkohësisht kemi dhënë rekomandimet si Komitet të cilat rekomandime ja kemi dërguar kompanisë të cilat i ka përkahë dhe inkorporu në këtë projekt.

Naser Sopjani, kërkoi që të korigjohet projekti aty ku është thenë derdhja e Lumit Janjevka duhet të jetë derdhja e Lumit të Zhegovcit, për ndryshe unë e përkrahi këtë projekt  

Mevlide Shamolli, pyeti se sa është sipërfaqja e tokës për ekspropriim për rregullimin e shtratit të Lumit “Sitnicë” e gjithashtu me sa e kuptova unë u tha se rrjedha e Lumit është e ngadalshme dhe duhet të kemi kujdes që gjatë të reshurave të mëdha mos të ketë vërshime. 

Sylejmon Reçica, është hera e tretë që marrë pjesë në debatin për këtë projekt i cili është me rendësi të madhe për komunën tone dhe kostoja e tij është mbi 9 milion e 250 mijë euro por besoj se do të gjinden donatorët, përndryshe unë e mbështes këtë projekt i cili është në interes të qytetarëve. 
Lumturije Bytyqi, si grup parlamentar i AKR-së e mbështesim këtë projekt dhe shpresoj se do të realizohet. 
Muhamet Shabani, nuk kam vërejtje në projekt por kam një pyetje a do të përfshi këtë projekt pjesën veriore nga ura e Lipjanit e Lumit “Sitnica”përtej Janjevkës me që ka përmbytje të tokës andaj kërkoj që nëse ka mundësi të futet aneks i këtij projekti. 

Blerim Gashi, a ka ndërhyrje në projektin urban të qytetit që e ka bërë komuna dhe a është inkorporuar Ministria e Mjedisit në këtë projekt. 

Sylejman Daka, ndoshta së pari është dashtë të rregullohet shtrati i Lumit e pastaj të bëhet plani urban, mirëpo na nuk kemi ndërhy në planin urban të komunës dhe se komuna ende nuk e ka planin urban për atë pjesë por vetëm planin hapsinor dhe gjatë hartimit të planit urban mund të inkorporohn ndryshimet nëse ka nevojë. Sa u përket parashikimit të liqeneve me këtë projekt ne u kemi ikur këtyre liqeneve me që nëse bëhen liqenet uji duhet të ndrrohet qdo 24 orë a nuk kemi mundësi që ta bëjmë këtë. 

Bahtir Bahtiri, këtë projekt e kemi shqyrtuar edhe në Komiteti për Planifik dhe Urbanizëm i cili sipas meje është projekt shum i bukur dhe me interes të madh për komunën e gjithashtu është mire që politikat projektuese po u prin politikave investuese. 

Vlora Limani, në projekt është thenë Lumi “Sitnica” a gjuhësisht duhet të thuhet Lumi “Sitnicë” pyetja e dytë është se në Lumin “Sitnicë” derdhen shumë prrocka të cilat bartin ujra të zeza pyes se çka do të bëhet me këto. 
Sylejman Daka, unë e thash edhe më heret se ujrat e zeza nuk do të derdhen në Lumin “Sitnicë” por do të bëhet zgjidhje tjetër.

Sefer Tasholli, na kemi pritur qe 10 vite që të zgjidhet problemi i Lumit “Sitnica” por sipas këtij projekti unë e kam llogaritur se për zgjërimin e këtij shtrati duhet të ekspreprijohen 80 hektare e gjithashtu po më intereson sa do të kushton projekti në pjesën urbane të qytetit. 
Me që diskutime tjera nuk pati fjalën e mori Lulzim Rrustemi, Kryesues i Kuvendit i cili vuri në votim projektin dhe pas votimit konstatoi se Kuvendi me shumicën e votave 
Aprovoi

Projektin për rregullimin e shtratit të Lumit ,,Sitnica,,


Shtesë: Projekti 
III
Shqyrtimi i propozimit të Vendimit për ndryshimin dhe plotësimin e  Rregullores 
për transportin e udhëtarëve me automjetin Taxi.

Lidhur me këtë pike Kryesuesi i Kuvendit Lulzim Rrustemi tha se Kuvendi në prill të vitit të kaluar ka aprovuar Rregulloren për transportin e udhëtarëve dhe është lloagaritur se është Rregullore e mire por në praktikë nuk është treguar efikase, tani kemi të bëjm ndryshimin e kësaj Rregullore përkatësisht me ndryshimin e nenit 5 ku është propozuar të hiqet pika 2 vjetërsija e automjetit. Gjithashtu tha se kam pasur një takim me taxistët dhe kërkesa e tyre është që përveq heqjes së pies 2 të nenit 5 të Rregullores të hiqet edhe ngjyra e veturave të auto taxive. 


Pastaj hapi shqyrtimin. 


Rizah Qeriqi, prej aprovimit të kësaj Rregulloreje ka qenë shqetësim i auto taxive se nuk kan pasur mundësi që të blejnë automjetet sipas vitit të prodhimit që ka qenë i parapar në Rregullore, andaj është mire që të bëhet ndryshimi i kësaj Rregullore dhe heqja e vitit të prodhimit të automjetit e gjithashtu e përkahu propozimin që auto Taxit që kenë shenjen identifikuese. 

Sefer Tasholli, kur është shqyrtuar kjo Rregullore në Kuvend na si grup parlamentar nuk e kemi përkrahë për arsye se nuk ka qenë në diskutim publik dhe tani pas një viti po ndryshohet te neni 5 a qenka kërkesë që të ndrrohet edhe ngjyra e auto taxive. 
Zyfer Aliu, tha se në këtë formë nuk mund të ndryshohet kjo Rregullore me që çdo Rregullore ndryshohet me Rregullore dhe çdo Vendim ndryshohet me Vendim e këtu kemi të bëjmë ndryshimin e Rregullores me Vendim kjo mund të shkoj. Pastaj tha se arsyetimi në Rregullore nuk është në rregull dhe është i pa kuptim, ndërsa në nenin 2 thuhet Rregullorja në pjesët tjera mbetet e pa ndryshueshme dhe sipas mendimit tim nuk ka nevoj fare të jetë ky nen. 


Sylejmon Reçica, na duhet të mbështe këtë ndryshim të Rregullores me që është në interes të taxistve të cilët nuk kanë mund të gjejnë punë tjetër dhe janë orjentuar në këtë lëmi. 

Fitim Selimi, ky nen edhe atëher kur është aprovuar në Rregullore nuk ka pasur kuptim me që gjendjen e automjetit e cakton kontrolla teknike e jo viti i prodhimit, gjithashtu nuk duhet të thuhet për automjetin taxi por për shërbimin taxi. 


Blerim Gashi, nëse pranojnë me ndryshu nene tjera atëher duhet të hiqet neni 2 i propozimit të Vendimit ku thuhet Rregullorja në pjesë tjera mbetet e pa ndryshueshme. 


Për kompanit autotaxi veturat duhet të jenë të njejta dhe ngjyra e njejtë kurse te përsonat fizik auto taxi ngjyra duhet të hiqet. 


Lulzim Rrustemi, në vendim është propozu vetëm ndryshimi i pikes 2 të nenit 5 por kemi kërkesën për ndrrimin e pikes 13 të nenit 5 .

Enver Kozhani, e përkahu këtë propozim Vendim dhe propozoj që edhe pika 13 e nenit 5 të hiqet dhe auto taxit të identifikohen me një shirit në automjet. 


Zyfer Aliu, nëse pajtoheni me e hjek pikën 2 e hjekum por duhet të thuhet Rregullore e jo Vendim. Pastaj tha se kompanit për auto taxi ngjyrat i përcaktojnë vet prandaj nuk mund të themi në Rregullore se auto taxit mund të jenë me atë ngjyrë apo atë ngjyrë. 

Bahtir Bahtiri, nëse auto taxit nuk kanë mundësi me blerë automjete sipas kritereve të parapara në Rregullore, atëher nuk kan me pasë mundësi edhe me i ngjyros automjetet e tyre. 


Mevlide Shamolli, kërkoi që standardet të cilat nuk mund ti plotësojmë si shoqëri mos ti parashofim dhe aprovojmë në Rregullore. 

Naser Sopjani, kërkoi që ti përmbahemi propozimit të Vendimit dhe mos të shqyrtojmë propozime tjera të cilat nuk janë parapa në Vendim. 

Sylejmon Reçica, propozoj që të ndryshohet neni 5 pika 2 e gjithashtu edhe pika 13 ku do të hiqet ngjyra por të mbetet shiriti i identifikimit. 


Avni Limani, Rregullorja është e implementueshme përveq  vitit të prodhimit të automjeteve dhe propozoj që mos të hyjmë në ndryshimin e neneve tjera të Rregullores. 


Lumturije Bytyqi, është mire që ta shtjellojmë mire këtë Rregullore në mënyrë që mos të mirremi për here me këso Rregullore. 

Lulzim Rrustemi, Kryesues, vuri në votim propozimin e vendimit për ndryshimin e nenit 5 përkatësisht pikën 2 dhe pas votimit konstatoi se Kuvendi me shumicën e votave mori këtë: 
VENDIM 

PËR NDRYSHIMIN  DHE  PLOTËSIMIN E RREGULLORES PËR TRANSPORTIN E UDHËTARËVE ME AUTOMJETIN “TAXI”

Neni 1
Me këtë Vendim ndryshohet Rregullorja për transportin e udhëtarëve me automjetin “Taxi” nr.344-479 të datës 04 maj 2010 si vijon: 

Në kapitullin III-të të Rregullores në nenin 5, fshihet pika 2 
Neni 2


Për zbatimin e këtij Vendimi do të kujdeset Drejtorati për Shërbime Publike dhe Drejtorati për Ekonomi. 

Neni 3
Ky vendim hynë në fuqi menjëher pas nënshkrimit nga Kryesuesi i Kuvendit. 


Shtesë: Vendimi. 
IV

Shqyrtimi i propozimit të Aktvendimit për ndryshimin dhe plotësimin e Aktvendimit 1Nr. 112-183 të datës 12. 02. 2009. për formimin e panelit përzgjedhës për intervistimin e kandidatëve për formimin e Komitetit
Lidhur me këtë pike Kryesuesi i Kuvendit z. Lulzim Rrustemi njoftoi se Kuvendi në vitin 2009 ka nxjerrë Aktvendim për formimin e panelit përzgjedhës për intervistimin e kandidatëve për formimin e Komitetit konsulltativ të Shërbimeve Publike dhe se 3 anëtar të këtij paneli kanë qenë anëtar të Kuvendit dhe tani më nuk janë anëtar të Kuvendit a sipas ligjit anëtar të këtij paneli duhet të jenë anëtar të Kuvendit, andaj edhe jemi detyru që ta plotësojmë këtë Aktvendim me anëtarë të ri nga Kuvendi. 
Pastaj hapi shqyrtimin. 

Sylejmon Reçica, kërkoi që në këtë panel të përfaqësohet edhe AAK-ja.

Lulzim Rrustemi, ky panel ka gjithësejt 5 anëtarë dhe nuk ka mundësi që të rrisim numrin, andaj pyes anëtarët se kush ka propozim për anëtarë në këtë panel. 

Lumturije Bytyqi, propozoj Blerim Gashin

Fitim Selimi, propozoj Bahtir Bahtirin dhe Hajrije Salihun. 

Pastaj Kryesuesi vuri në votim këto propzime dhe pas vitimit konstatoi se Kuvendi me shumicën e votave aprovoi propozimet dhe nxori këtë: 
AKTËVENDIM

PËR  NDRYSHIMIN DHE PLOTËSIMIN E AKTËVENDIMIT PËR FORMIMIN E PANELIT PËRZGJEDHËS PËR INTERVISTIMIN  E KANDIDATËVE TË PARAQITUR SIPAS KONKURSIT PËR FORMIMIN E KOMITETIT KONSULLTATIV TË SHËRBIMEVE PUBLIKE

Neni 1
Me këtë Aktëvendim ndryshohet dhe plotësohet neni 1 i Aktëvendimit 1Nr. 112-183 i dates 12. 02. 2009 për formimin e panelit përzgjedhës për intervistimin e kandidatëve të paraqitur sipas konkursit për formimin e komitetit konsulltativ të Shërbimeve Publike si vijon : 

Në vend të Arian Hasanit caktohet Hajrije Salihu 

Në vend të Ismajl Gashit caktohet Bahtir Bahtiri 

Në vend Sefer Krasniqit caktohet Blerim Gashi, kështu që përbërja e re e 

panelit është si vijon: 

1. Bahtir Bahtiri, Kryesues i panelit 

2. Hajrije Salihu, anëtar 

3. Muhamet Shabani, anëtar 

4. Blerim Gashi, anëtar 

5. Feti Krasniqi. 

Neni 2
Ky Aktvendim hyn në fuqi menjëher pas nenshkrimit nga Kryesuesi i Kuvendit  dhe publikimit në webfaqen e Komunës .

Neni 3

Me Aktvendim të njoftohen anëtarët e panelit përzgjedhës, ndërsa një kopje të ruhet në materialin e Kuvendit . 

Shtesë: Aktëvendimi. 

Në ora 1300 Kryesuesi dha pauzë deri në ora 1400

V
Shqyrtimi i Peticioneve të Qytetarëve të fshatrave Gadime dhe Kraishtë


Lidhur me këtë pike Kryesuesi i Kuvendit Lilzim Rrustemi njoftoi Kuvendin se qytetarët e fshatit Gadime kanë paraqitur peticion lidhur me propozimin e Vendimit për dhënjen në shfrytëzim të tokës pasuri shoqërore e KK-së Lipjan në ZK. Gadime e Ulët për hapjen e një gurëthyesi dhe me këtë peticion kanë kërkuar që mos të shqyrtohet ky Vendim me që është në kundërshtim me interesat e qytetarëve të fshatit Gadime e Ulët. 

Pastaj tha se në KPF e kemi shqyrtuar këtë peticion dhe një pjesë e anëtarëve të KPF-së e kondërshtojnë hapjen e këtij gurëthyesi dhe kërkojnë që në Kuvend të shqyrtohet peticioni e pastaj të shofim se si të vendoset lidhur me këtë qështje. 


Sefer Tasholli, në KPF e kemi shqyrtue këtë qështje dhe një grup i anëtarëve të KPF-së kemi propozu që kjo pike të hiqet nga rendi i ditës së Kuvendit dhe kërkesa e qytetarit që kërkon dhënjen e tokës në shfrytëzim për gurëthyes të refuzohet me që aty janë 4 gurëthyes.


Sylejmon Reçica, edhe unë e përkrahu parafolësin dhe kërkesën e qytetarëve të Gadimes që të refuzohet kërkesa për hapjen e gurëthyesit. 


Zyfer Aliu, unë nuk e dita qëndrimin e KPF-së por më vjenë mire që KPF-ja ka marrë një qëndrim të tillë dhe unë e përkrahu kërkesën e qytetarëve të Gadimës për refuzimin e kërkesës për hapjen e gurëthyesit. 


Lulzim Rrustemi, KPF-ja nuk ka marrë qëndrim për refuzim të kërkesës por qëndrimet kanë qenë individuale dhe Kuvendi nuk e lëshon lejen e punës. Unë si Kryesues e kam bartë në Kuvend shqyrtimin e peticionit lidhur me Vendimin për dhënjen e tokës në shfrytëzim dhe të shofim se qfar qëndrimi të marrim në Kuvend. 


Mevlide Dulahu, me sa kam dëgjuar unë kurëthyesit i kanë shum borxh komunës dhe po më intereson se a i kanë paguar borxhet këta gurëthyes.


Fitim Selimi, na e kemi shqyrtu edhe më heret peshën që ka peticioni i qytetarëve, por neve nuk na i kan sjellë një arsyeshmeri të plotë lidhur me këtë qështje, andaj mendoj se duhet të organizohet një debat me qytetarët nga ekzekutivi ku në këtë debat do të prezentojnë edhe delegateët e Kuvendit apo shefat e grupeve parlamentare dhe nga ky debat do të dalin konkluzionet për veprimet e më tutjeshme për këtë projekt. 


Blerim Gashi, në KPF jemi pajtuar që para interesit të qytetarëve nuk mund të vijë në considerate asnjë interest jetër. 


Sefer Tasholli, mjafton që mbrenda një nate lidhur me këtë qështje janë grumbulluar 300 nënshkrime dhe mendoj se nuk ka nevoj të organizohet kurfar debate dhe nuk ka nevojë që të shkohet atje për të biseduar me një numër të vogël të qytetarëve me që po shifet se 300 qytetarë e kanë kundërshtuar hapjen e këtij gurëthyesi. 
Fitim Selimi, na aq sa kemi obligim ndaj qytetarëve kemi obligim edhe ndaj ekzekutivit, prandaj si Kuvend duhet ta shofim se si ekzekutivi po i shtron qështjet ndaj qytetarëve, prandaj unë jamë që të organizohet takimi me qytetarë dhe me ekzekutivin. 


Blerim Limani, unë e prëkrahi peticionin e qytetarëve dhe nuk ka nevojë që të hapet edhe një gurëthyes.


Ilir Tasholli, po më vjenë mire që në një formë po ndihet edhe zëri i qytetarëve dhe unë nuk kam dështirë që kjo qështje të merrë konotacion politik dhe keqinterpretim i diskutimit tim. Unë jam që të organizohet një debat me qytetarë dhe aty të shqyrtohen të gjitha qështjet pse duhet apo nuk duhet të hapet ky gurëthyes. 


Naser Sopjani, debat i shqyrtimit sot është peticioni i qytetarëve që kanë kërkuar që mos të ipet në shfrytëzim toka për gurëthyesin e 5-të me që atje janë 4 gurëthyes. Unë jamë i mendimit që peticioni i qytetarëve, neve si Kuvend na jep me kuptu dhe na obligon që ekzekutivit ti japim një përgjigjëje negative lidhur me këtë lendë. 

Mevlide Dulahu, herën e kaluar i dham 5 hektarë për hapjen e fermës së dhive pa i pyetur qytetarët dhe pastaj ndodhi reagimi i qytetarëve dhe pas këtij reagimi investitori është tërhjekur, andaj edhe këtu mendoj se duhet të refuzohet kërkesa për hapjen e gurëthyesit në mënyrë që të mos na përsëritet e njejta si në Kraishtë. 


Zyfer Aliu, z. Kryesues ju lutem qartsojeni qëndrimin e KPF-së se jeni shumë konfuz në këtë qështje dhe se na kemi marrë një goditje të madhe me këtë peticion. 


Fitim Selimi, nuk duhet të mbështetemi në qëndrimet e KPF-së me që qendrimet e KPF-së nuk e obligojnë ekzekutivin se ju i dini mire mangësitë e Ligjit mbi Vetëqeverisjen Lokale. 


Ky Kuvend sot nuk mund të aprovon apo të dale me një Vendim refuzues apo aprovues, por propozoj që Kuvendi të formon një komision prej 3-4 anëtarëve që sëbashku me ekzekutivin të bisedojnë me qytetarët e pastaj qendrimet nga këto bisedime ti paraqiten Kuvendit. 


Feti Krasniqi, pyeti pse këtu nuk e kemi Vendimin e këshillave të fshatit me që ato këshilla të fshatrave nuk janë formuar rastësisht dhe unë përsonalisht pa mendimin e këshillit të fshatit nuk janë që të mirret një Vendim i tillë. 


Blerim Gashi, në KPF jemi pajtu që ti kthejmë përgjigjëje pozitive peticionit. 


Muhamet Shabani, në KPF Luli e ka dhënë një propozim dhe e kemi aprovu që edhe një here me shku me bisedu me qytetarët për këtë qështje. 

Lulzim Rrustemi, e kam thenë në KPF po e përsëris edhe këtu në Kuvend se Kuvendi ka obligim ligjor me u përgjigjë në peticionin e qytetarëve por duhet ta kuptojmë edhe tjetren se kemi përgjegjësi edhe ndaj ekzekutivit, prandaj unë si Kryesues i KPF-së dhe i Kuvendit e kam përgaditur me shkrim përgjigjëjen në peticion të cilen përgjigjëje e lexoi. 


Fitim Selimi, përgjigjëja është me vend por kërkoj që në këtë përgjigjëje që në debat me qytetarët të marrin pjesë edhe shefat e grupeve parlamentare. 


Me që diskutime tjera nuk pati Kryesuesi Lulzim Rrustemi vuri në votim propozimin lidhur me peticionin dhe pas votimit konstatoi se Kuvendi me 15 vota për 7 kundër dhe 1 apstenim aprovoi propozimin dhe nxori këtë: 

K O N K L U D I M


1. Kuvendi i komunës së Lipjanit pas shqyrtimit të peticionit të qytetarëve të Gadimës së Ulët lidhur me propozimin e Vendimit për dhënjen në shfrytëzim të tokës pasuri shoqërore e KK-se Lipjan në Z.K. Gadime e Ulët për nxjerrjen e gurit dhe përpunimet e tij, ka konstatuar se është e drejtë e qytetarëve që të realizojnë të drejtat e tyre të demokracisë të 
drejtëpërdrejtë nëpër mes të formave të prezantimit të peticionit për qështjet të cilat janë në interes të qytetarëve nga përgjegjësitë dhe kopetenca e komunës. 

2. Kuvendi i komunës përkrahë shqyrtimet e të gjitha akteve që dalin nga organet dhe institucionet e komunës të bazuara në dispozitat ligjore në fuqi e në kuadër të kësaj edhe propozimet e vendimeve që kanë të bëjnë me pronën komunale e që janë me interes për komunën dhe qytetarët. 


3. Kuvendi i komunës i rekomandon organit ekzekutiv që në bashkëpunim me shefat e grupeve parlamentare, lidhur me propozimin e Vendimit për dhënjen në shfrytëzim të tokës pasuri shoqërore e KK-së Lipjan në Z.K. Gadime e Ulët për nxjerrjen e gurit dhe përpunimit të tij të zhvilloj debat publik me qytetarët e Gadimes se Ulët në mënyrë që të arrihet një marrëveshje e pranueshme si për komunën ashtu edhe për qytetarët dhe pas arritjes së marrëveshjes, propozimin e Vendimit ta parashtroj për shqyrtim në  Kuvend.  

Shtesë: Konkludimi. 
Shqyrtimi i peticionit të fshatit Kraishtë

Lidhur me këtë pike Kryesuesi i Kuvendit z. Lulzim Rrustemi tha se qytetarët e fshatit Kraishtë e kanë kundërshtuar Vendimin për dhënje në shfrytëzim të tokës për ngitjen e një miniferme të fshatit Kraishtë dhe kanë parashtruar peticionin Kuvendit i cili peticion e kanë nënshkruar 500 qytetarë të fshatit Kraishtë. Pastaj tha se këta qytetarë kanë thenë se aty ku është caktuar lokacioni për këtë fermë janë prona të tyre. Në vazhdim tha se investitori pas paraqitjes të këtij peticioni është tërhjekë nga aj lokacion mirëpo komuna nuk ka nënshkruar kontratë me te dhe qytetarëve duhet të u përgjigjemi për këtë peticion. 

Sefer Tasholli, na mund të bëjmë anulimin e Vendimit në bazë të asaj që është tërhjek investitori e kursesi nuk duhet bërë anulimin e Vendimit në bazë të asaj që atje është prone e qytetarëve dhe nëse qytetarët kanë dokument për këtë tokë atëher dikush nga komuna duhet të mirret në përgjegjësi që kanë dhënë atë prone në shfrytëzim. Pastaj tha se lënda e Kraishtes duhet ti kthehet ekzekutivit në mënyrë që të vërtetohet se a kanë filluar procedurat për pronat që janë kontestuese në mes të komunës dhe qytetarëve të Kraishtës. 


Lulzim Rrustemi, na do ti kthejmë përgjigjëjen në peticion edhe pse investitori është deklaruar se është tërhjekë. 


Pastaj pyeti anëtarët e Kuvendit se kush është që ti kthehet përgjegjëja në peticionin e qytetarëve të Kraishtës. 


Ky propozim u përkrah me shumicën e votave. 
Shtesë: Peticioni. 
VI
Shqyrtimi i Raporteve të Komiteteve të Kuvendit të Komunës si vijon:

a) Komitetit për Politikë dhe Financa, b) Komitetit për Komunitete, c) Komitetit për Arsim, ç) Komitetit për Shëndetësi, dhe Mirëqenie Sociale dhe Kategorit e dalura nga lufta e UÇK-së d) Komitetit për Planifikim dhe Urbanizëm, dh) Komitetit për Bujqësi pylltari dhe Zhvillim. Rural dhe e) Komitetit për Qështje Qytetare

Para se të kalohet në shqyrtimin e kësaj pike fjalën e mori Fitim Selimi i cili propozoj që kjo pike të shtyhet për mbledhjen e ardhshme. 


Ky propozim u përkrah nga Kuvendi për shtyrjen e kësaj pike. 
Para se Kryesuesi ta përfundoj mbledhjen  fjalën e mori Lumturije Bytyqi, Kryesuese e Komiteti për Komunitete e cila njoftoi Kuvendin se Zoran Spasiqi ka qenë anëtar i Komitetit për Komunitete dhe tani ka shkuar Kryetar i komunës paralele në Lipjan, andaj na si Komitet për Komunitete e kemi shqyrtu këtë qështje dhe i kemi rekomandu Kuvendit që në vend të Zoran Spasiqit në Komitetin për Komunitete të caktohet Sllavomir Miriqi nga Lipjani të cilin propozim e kan dhënë  qytetarët serb.

Ragip Mehmeti, ma merr mendja se ekzekutivi është vonuar me qështjen e informimit të qytetarëve se në Lipjan funksionojnë strukturat paralele. Pastaj tha se në Komitetin për Komunitete është shqyrtuar rasti i Zoran Spasiqit dhe është gjykuar nga Komiteti për Komunitete. 


Lulzim Rrustemi, Kryesues i Kuvendit pyeti anëtarët se kush është për shkarkimin e Zoran Spasiqit nga anëtari i Komitetit për Komunitete dhe caktimin në vend të ti Sllavomir Miriqin nga Lipjani anëtar i Komiteti për komunitete. 


Ky propozim u aprovu nga Kuvendi. 
Pasi qështje tjera nuk pati mbledhja përfundoi në ora 15,50 

 Ekstraktin e Hartoi                                                                                                                                                                                                                                                                                                     

     Sami Murati                                                                                                   Kryesuesi                                                                                         
                                                                                                                        Lulzim Rrustemi 

